Nafarroako Parlamentuko Mahaiak, 2017ko martxoaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako galdera, azaroaren 26ko 33/2013 Foru Legea indarrean dagoenetik Nafarroako administrazio publikoek erretiratutako sinboloei, sariei, izendapenei edo ohorezko tituluei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 6an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Laura Pérez Ruano andreak, Legebiltzarreko Erregelamenduan xedatuaren babesean, Nafarroako Gobernuari honako galdera hauek aurkezten dizkio, idatziz erantzun ditzan.

1936ko kolpe militarraren ondorioz eraildako eta errepresioaren biktima izandako Nafarroako herritarrei errekonozimendua eta ordain morala emateko azaroaren 26ko 33/2013 Foru Legearen 12. artikuluak behartzen du erregimen frankistarekin zerikusia izandako pertsonek jasotako sari, izendapen, ohorezko titulu eta gainerako goraipamen guztiak baliogabetzera.

Egia da Nafarroako herri askotan, 1979an lehen udal demokratikoak ezarri zirenetik, kendu egin zirela kale-izenak, oroitzapenezko plakak eta bestelako aintzatespen batzuk ere, baina oraindik ere sinbolo frankista ugari daudela badakigu (behin-behineko erroldaren arabera, 224 elementu leudeke, 141 udaletan).

Ba al dago edo aurreikusten al da sortzea Nafarroako Administrazio Publikoek kendutako sinboloen erregistro bat?

Nafarroako Foru Komunitateko Administrazio Publikoek zer sari, izendapen edo ohoroezko titulu erretiratu dituzte foru legea indarrean dagoenetik?

Iruñean, 2017ko otsailaren 27an

Foru parlamentaria: Laura Pérez Ruano

